
Le uoyage des Princes






_________________________________________________________________





DESSEIN TREIZIESME.






Mirepont eſt vitrifié,& on void ſes penſées, puis il eſt reſtitué & receu profés en l'hermitage. Pourquoy ce lieu eſt dit Hermitage d'hōneur. Vray amour quoy ? Bonne volupté quelle. Loix ſpeciales de l'hermitage. Hiſtoire de Glaucigelle. Inuention de l'eſco. Amour ſurpris en adultere. D'ou ce nom de Fee. Ortis viſite la Fee auec des doutes. L'ange de la mort eſt confondu parla Fee, laquelle vient en l'hermttage, force la Mātichore, & eſt declaree ſouueraine.





LE temps dura beaucoup à Mirepont, & ie fus treſ-aiſe de ceſte remiſe, car ie fus receu abſolument, & eus loiſir d'eſtre inſtruit& habitué pour mieux entendre les ſtatuts & ordre de la maiſon. Au iour aſſigné les Sages aſſemblez, la Fee en ſon Troſne, & l'aſſiſtance aſſez grande, Mirepont ſe preſenta tout paré de fleurs, & ayāt en main vn luth il l'accorda auec l'hymne de ſes fidelitez, & de ſa reſolution, ſouſpirant ainſi.






Gloire de mes deſirs, lumiere de ma vie,

Guide de mes deſſºins, terme de mon bon heur,

Belle que m'ont les cieux pour Maiſtreſſe eſtablie,

Oyez la verité que ſouſpire mon cœur.

Dés le iour qu'il vous pleut m'accepter d'aliance,

Mes deſirs n'ont eſté que pour uous deſirer,

Et ſuis tant reſolu à la perſeuerance,

